
Izvod iz biltena dnevnih događaja za protekli
vikend

Proteklog vikenda (22-25.9.2023.godine), iz oblasti sprečavanja i
otkrivanja kriminaliteta,  na području Hercegovačko-neretvanskog
kantona registrovano je 20 prijava; na području Mostara 11, na
području Čapljine 3, na području Stoca 3, na području Jablanice 2 i
na području Prozor-Rame 1.                           

Iz oblasti javnog reda i mira registrovano je šest prekršaja; na
području Mostara 4 i na području Konjica 2.                     

Iz oblasti bezbjednosti saobraćaja registrovano je 25 saobraćajnih
nezgoda; na području Mostara 8, na području Čapljine 8, na
području Stoca 3, na području Jablanice 2, na području Konjica 2,
na području Čitluka 1 i na području Prozor-Rame 1. Jedno je lice
zadobilo teške tjelesne povrede, jedno lice povrede neutvrđenog
stepena, a dva lica lake tjelesne povrede.

Od evidentiranih događaja izdvajamo:

22.9.2023. godine, u 23,10 sati, u PS Stolac je dojavljeno da u
UO „San Marko“ u Aladinićima, jedan od gostiju ugostiteljskog
objekta prijeti vatrenim oružjem (pištoljem). Na lice mjesta
upućena je patrola policije koja je utvrdila da je M.Ć. (1963) iz
Dubrovnika u alkoholisanom stanju verbalno vrijeđao i psovao
vlasnika S.Š. (1963), da bi nakon toga izvadio pištolj i uperivši ga
u vlasnika prijetio istom, nakon čega se udaljio u nepoznatom
pravcu. Upoznata krim. policija, preduzete sve potrebne mjere.
23.9.2023. godine, u 09,19 sati, u PS Mostar Centar je prijavio
A.O. iz Mostara da je primjetio oštećenja u vidu rupa na svom
vozilu marke Renault parkiranom u ul. G. Vukovića, kao i na
druga dva parkirana vozila. Na vozilu marke BMW oštećenje na
prednjem vjetrobranskom staklu i na instrument tabli, te na
vozilu marke Peugeot oštećenje na prednjem desnom staklu i
na prednjem vjetrobranskom staklu. Patrola policije je došla do
saznanja da se tokom noći, oko 03,44 sata, čula pucnjava na
navedenom lokalitetu, a na licu mjesta, u neposrednoj blizini
vozila, pronađeno je pet čahura. Upoznat nadležni tužilac,
izvršen uviđaj.
23.9.2023. godine, u 14,50 sati, dogodila se saobraćajna
nezgoda na području Stoca u kojoj su učestvovali K.R. (1979) iz
Stoca s vozilom marke VW Jetta i pješakinja A.Š. (1947) iz Stoca
koja je zadobila povrede neutvrđenog stepena. Ista je vozilom
Hitne medicinske pomoći prevezena na CUM Mostar. Upoznat
nadležni tužilac, izvršen uviđaj.
23.9.2023. godine, u 18,50 sati, dogodila se saobraćajna
nezgoda u ul. S. Radića u Mostaru u kojoj su učestvovali G.Ć.
(1978) s vozilom marke Renault i pješakinja A.D. (1962) koja je
zadobila teške tjelesne povrede. Upoznat tužilac, izvršen uviđaj.

